Тропарь воскресный, глас 3. 

Да веселятся небесная, / да радуются земная, / яко сотвори державу / мышцею Своею Господь, / попра смертию смерть, / Первенец мертвых бысть, / из чрева адова избави нас, // и подаде мирови велию милость.
Тропарь и кондак Пятидесятнице

Благословен еси, Христе Боже наш, иже премудры ловцы явлей, ниспослав им Духа Святаго, и теми уловлей вселенную. Человеколюбче, Господи, слава Тебе!

Слава Отцу, и Сыну, и Святому Духу и ныне, и присно, и во веки веков. Аминь.

Егда снизшед языки слия, разделяше языки Вышний, егда же огненныя языки раздаяше, в соединение вся призва; и согласно славим Всесвятаго Духа.

Перед чтением из Апостола

Пойте Богу нашему, пойте, // пойте цареви нашему, пойте.
Стих: Вси языцы, восплещите руками, воскликните Богу гласом радования. 

Перед чтением из Евангелия

На Тя, Господи, уповах, да не постыжуся во век.

Стих: Буди ми в Бога защитителя, и в дом прибежища, еже спасти мя.

